
Stopp, hani gseit! 
 

 

1. Strophe 

Ich kenn vili Mensche, wo leider Gwalt erlääbe 

Ich ghöör au zu deene, das muess jetzt ändlich stoppe 

Es macht mi mega truurig, wenn du mi schikaniersch 

wenn du mi dominiersch, wenn du mi aabe machsch 

Ich träum vomne Lääbe, ohni Gwalt und Schtress 

Wurum isch das nit möglich, Wurum kanich nid sicher sii 

 

Refrain 

Stopp, hani gseit – lach mi nid us! 

Stopp, hani gseit - läng mi nid ah! 

Stopp, hani gseit – mach mir nid weh! 

Stopp, hani gseit – isch das jetzt klar? 

 

2. Strophe 

Ich kenn vili Mensche, wo leider Gwalt erlääbe 

Ich ghöör au zu deene, das muess jetzt ändlich stoppe 

Es macht mi so verruckt, wenn du mi wieder schloosch  

wenn du mi belästigsch, wenn Du kei Gränze gseesch 

Ich wünsch mir e Lääbe, ohni Schmärz und Scham 

Es losst mir no kei Rueh, drum loosed alli zue 

Refrain 

Stopp, hani gseit – lach mi nid us! 

Stopp, hani gseit - läng mi nid ah! 

Stopp, hani gseit – mach mir nid weh! 

Stopp, hani gseit – isch das jetzt klar?! 

 

Bridge 

Es stimmt mi zueversichtlich, dass mir hüt drüber reede 

dass Gwalt verbote isch und niemer witer schwiigt 

Ich gseeh e besseri Zuekunft, ohni Leid und Angscht 

Well ich nümm länger still bliib und mir alli zämme singe 

 

Refrain (2x) 

Stopp, hani gseit – lach mi nid us! 

Stopp, hani gseit - läng mi nid ah! 

Stopp, hani gseit – mach mir nid weh! 

Stopp, hani gseit – isch das jetzt klar?! 

 

Schluss 

Stopp, hani gseit! 


